په نړیوالې ساتنې پورې اړوند حقونه مو او مکلفیتونه
د دې له امله، چې مونږ تاسو ته د کډوال حیثیت یا نړیواله ساتنه وبخښله دغه معلومات مو تر لاسه کړي دي.  
١. 
د معلوماتو د محرمانه کېدو مبدأ 
حکومت یا عمومي بنسټونه، چې ستاسو به هېواد کې دي، د مونږ له خوا به هیڅ معلومات تر لاسه نه کړي، چې د دې له لارې دوی به پوه کېدل، چې مونږ تاسو ته د کډوال حیثیت یا نړیواله ساتنه وبخښله.
٢. 
د هستوګنې کارت او د جېنېوا سفرنامه
د هستوګنې کارت تر لاسه کولو په موخه د بهرنیانو د چارو د دفتر مشر ته غوښتنلیک وړاندې وکړۍ او ۳ انځورونه پکې ضمیمه وکړۍ. د هستوګنې کارت به د صادرولو له نېټې راهیسې اعتبار ولري: 
· که مومږ تاسو ته د کډوال حیثیت وباخښه تر ۳ کالو پورې؛
· که مونږ تاسو ته فرعي ساتنه وبخښله تر ۲ کالو پورې. 
که مونږ تاسو ته د کډوال حیثیت وباخښه سفرنامه هم تاسو ته مجازه ده، چې د جېنېوا په تړون کې یادېږي (د جېنېوا سفرنامه؛ GDP [ګ.د.پ.] یا ج.س.]). دغه به د صادرولو له نېټې راهیسې اعتبار ولري. د دې تر لاسه کولو په موخه غوښتنلیک دې وړاندې وکړ‎ۍ. که تاسو فرعي ساتنه تر لاسه کړې ده، نو د جېنېوا سفرنامه تاسو ته مجازه نه ده. 
د هستوګنې کارت او د جېنېوا سفرنامې د صادرونې او د بدلون یې دنده د بهرنیانو د چارو د دفتر د مشر مسئولیت دۍ. هر کله، چې غواړۍ نوی سند تر لاسه وکړ‎ۍ یا بدلون یې کړۍ، باید غوښتنلیک وړاندې وګړۍ او انځورونه پکې ضمیمه کړۍ. 
که ستاسو د هستوګنې کارت یا د جېنېوا سفرنامې مې د اعتبار موده پای ته رسېدلې، نو د بدلون یې غوښتنلیک دې وړاندې وکړۍ تر څو نوي اسناد تر لاسه وکړۍ. 
سربېړه باید د جېنېوا سفرنامه بدلون کړۍ اګر: 
· معلومات، چې پکې ثبت شوي وو بدلون شوي وي؛ 
· دومره خرابه شوې، چې کارول یې سخت وي؛ 
· شرایط رامنځته شوي، چې د هغهٔ کسه د پېژندنې ټاکل سختوي، چې ترې استفاده کوي. 
که تاسو د هستوګنې کارت یا د جېنېوا سفرنامه له لاسه ورکړې، نو باید د دې په تړاو د بهرنیانو د چارو د دفتر مشر ته خبر ورکړۍ. تاسو د دې لپاره ۳ روځې وخت لرۍ. په داسې حالت کې مونږ به تاسو ته نوي اسناد صادر وکړو. که خپل سند مو ومانده او د دې پر ځای نور یو نوی مو تر لاسه کړی، نو باید سمدلاسه زوړ موندل شوی سند د بهرنیانو د چارو د دفتر مشر ته بېرته ورکړۍ. 
تاسو هم کولای شۍ مراجعه وکړۍ، چې د بهرني وګړي پولنډي سفرنامه او د بهرني وګړي مؤقته پولنډی سفرنامه صادره شي. د دې بخښلو بڼه او مبادئ یې د بهرنیانو په قانون ټاکل شوي دي، چې د ۲۰۱۳ م زېږېدیز کال د دېسمبر میاتشې په ۱۲ مه صادر شو.
٣. 
د ادغام مرسته 
د پولنډ په ټولنه کې ستاسو د ادغام د ملاتړ په موخه د ولسوالۍ مشر یا و ښار رئیس، پکې تاسو اوسېږۍ، کولای شي در سره مرسته وکړي. مونږ ور ته د ادغام مرسته وایو. د دې بڼه او مبادئ یې د ټولنیزې مرستې قانون ټاکي، چې د ۲۰۰۴ م زېږېدیز کال د مارچ میاشتې په ۱۲ مه صادر شو. دا مرسته کولای شۍ تر ۱۲ میاشتو پورې، چې اوږدېدونکې نه ده، تر لاسه وکوۍ.  
که تاسو یو نابالغ کس یاست او په پولنډ کې قانوني استازی نه لرۍ، نو د ادغام مرسته به د ولسوالۍ د مشر یا د هغهٔ ښآر د رئیس له خوا، پکې اوسېږۍ، تاسو ته چمتو شي. 
د ادغام مرسته تر لاسه کولو په موخه تاسو باید مناسب غوښتنلیک وړاندې وکړۍ. تاسو دې له کورنۍ سره د مرستې لپاره د ولسوالۍ په مرکز کې (PCPR [پ.څ.پ.ر.] یا ک.م.و.م.) یا په مرکز کې یې وړاندې وکړۍ، چې داسې دنده ترسره کوي. دغه په زړه ولرۍ، چې غوښتنلیک په هماغه ځای کې وړاندې وکړۍ پکې اوسېږ‎ۍ. د کډوال حیثیت له ورکولو یا د فرعي ساتنې له بخښلو راهیسې د دې لپاره ۶۰ ورخې وخت لرۍ. که مونږ ستاسو د کورنۍ غړو ته او هم تاسو ته د کډوالو حیثیت ورکړی یا فرعي ساتنه مو وبخښله، نو دوی هم ستاسو د ادغام د مرستې غوښتنلیک کې شاملېږي. 
مجبور نه یاست، چې د هستوګنې کارت تر لاسه کولو پورې انتظار کړۍ تر څو د ادغام د مرستې غوښتنلیک وړاندې وکړۍ. دغه په زړه ولرۍ، چې د کډوال حیثیت د ورکولو یا د فرعي ساتنې د بخښلو د پرېکړې نسخه په غوښتنلیک کې ضمیمه وکړۍ. د هستوګنې کارت له تر لاسه کولو وروسته نسخه یې وړاندې شوی غوښتنلیک کې ضمیمه وکړۍ. که تاسو د جېنېوا سفرنامه تر لاسه کړې ده، نو نسخه یې هم غوښتنلیک کې ضمیمه وکړۍ. 
د ادغام د مرستې په چوکاټ کې کولای شۍ هیله ولرۍ، چې: 
· مالي مرستې تر لاسه وکړۍ؛ 
· د روغتیاوي بیمې ونډه پرې شي؛ 
· د ټولنیز چارواکي له خوا ملاتړ تاسو ته چمتو شي؛ 
· ځانګړې سلاوې، د ارواپوهنیزو، قانوني او په کورنۍ پروې اړوندو مرستو په شمول، چمتو شي،  
· معلومات شریک شي او له نورو تشکیلاتو سره په اړیکه نیولو کې ملاتړ چمتو شي؛ 
· نور فعالیتونه چمتو شي، چې ستاسو د ادغام د بهیر لپاره ملاتړ کوونکي دي. 
که مېړه یا مېرمن مو د پولنډ تابعیت ولري، نو نشۍ کولای د ادغام مرسته تر لاسه وکړۍ. 
که ستاسو د ژوند حالت سخته وي او سم شرایط پوره وکوۍ، نو کولای شۍ له مالي او غیر مالي مرستو او هم له ټولنیزو مرستو څخه له عمومي اصولو سره سم ګټې واخلۍ - لکه د پولڼد اتباع. د نورو شیانو په شمول هم مؤقته مرسته، د ځانګړې موخې لپاره مرسته یا ډوډۍ تر لاسه وکړۍ. په هغه ځای کې پکې اوسېږۍ د ټولنیزې مرستې په مرکز کې د جزئیاتو په اړه پوښتنه وکړۍ. 
د مرستې په تړاو، چې تاسو یې تر لاسه کولای شۍ، ډېر معلومات د کورنۍ او د ټولنیز سیاست د وزارت په وېبپاڼې باندې چمتو دي.  
https://www.gov.pl/web/rodzina/pomoc-spoleczna-dla-cudzoziemcow-na-jakie-wsparcie-w-polsce-moga-liczyc
٤. 
نور حقونه او مکلفیتونه 
که د بهرنیانو لپاره په یو مرکز کې اوسېږۍ، نو کولای شۍ د کډوال حیثیت ورکولو یا د فرعي ساتنې د بخښلو د نهائي پرېکړې د تسلیمولو له نېټې راهیسې هلته راتلونکو ۲ میاشتو کې پاتې شۍ. تر دې وروسته باید مرکز پرېږدۍ. 
تاسو ته هماغه حقونه لکه بهرنیانو ته، چې په پولنډ کې تر ټاکل شوې مودې پورې د اوسېدو اجازه یې ورکړې ده، مجاز دي. د دغو حقونو ورکولو بڼه او مبادئ یې په انفرادي احکامو کې ټاکل شوي دي. هغه حقونه هماغه حقونه دي، چې د پولنډ د اتباعو حقونه دي (د ټاکنې له حق پرته). د دغو حقونو په شمول دغه دي: 
· د زده کړو نظام ته لارسي؛ 
· د کار بازار ته لاسرسي؛ 
· د بې کارۍ پر وړاندې د ساتنې حق؛ 
· په ازادانه ډول د اقتصادي فعالیت د چلولو حق؛ 
· د ټولنیزو مرتسو د چوپړ او د کورنۍ لپاره د چوپړ حق؛ 
· د ټولنیزې تنخوا حق؛  
· د روغتیاوې پاملرنې د چوپړ حق، چې د عمومي وسایلو په مټ تمویلېږي. 
٥. 
د کډوال له حیثیت او له فرعي ساتنې سلبول او لغوه کېدل یې 
د قانون له لارې ټاکل شویو حالتو کې کېدای شي، چې تاسو د کډوال له حیثیت یا له فرعي ساتنې سلبول شۍ. د دې په تړاو له پرېکړه کولو مخکې د دندې په واک چلند ترسره کېږي، چې د پولو ساتونکو، پولیس یا د کورني خوندیتوب د څانګې له لوري پیلېږي. د کډوال له حیثیت یا له فرعي ساتنې د سبلولو بڼه او مبادئ یې د پولنډ جمهوریت په خاوره کې بهرنیانو ته د ساتنه بخښلو قانون، چې د ۲۰۰۳ م زېږېدیز کال د جون میاشتې په ۱۳ مه صادر شو، ټاکي. 
که د کډوال له حیثیت یا له فرعي ساتنې سلب شوۍ، نو مکلف یاست خپل اسناد (د هستوګنې کارت او د جېنېوا سفرنامه) د بهرنیانو د چارو د دفتر مشر ته بېرته ورکړۍ. دا کار باید سمدلاسه تر دې وروسته وکړۍ، چې د دې په تړاو نهائي پرېکړه تر لاسه مو کړې، چې تر ۱۴ ورځو پورې په مهلت کې کېږي. 
هغه ورځ، چې تاسو د پولنډ د تابعیت خاوند شوۍ، د کډوال حیثیت یا د فرعي ساتنې د ورکولو پرېکړه به د قانون په واک سره باطله شي. 
٦. 
د شړلو پر وړاندې ساتنه 
د پولنډ حکومت نه شي کولای تاسو ته د پولنډ خاوره پرېښودلو پرېکړه صادره وکړي. داسې یوازې له دې وروسته کېدای شي، چې تاسو مخکې د کډوال له حیثیت یا له فرعي ساتنې څخه سلبول شۍ. 
که څه هم کېدای شي، چې د کډوال له حیثیت یا له فرعي ساتنې څخه مخکې له سلبېدو پرته د پولنډ پرېښودلو لپاره مکلف شۍ یا وشړل شۍ که چیرې: 
· د شړلو لاملونه د دولت په خوندیتوب یا عمومي نظام پورې اړوند وي؛ 
· بنسټونه رامنځته کېږي، چې وګڼل شي، چې تاسو د پولنډ خوندیتوب ته ګواښ رامنځته کوۍ. 
· بنسټونه رامنځته کېږي، چې څرګندونه وشي، چې تاسو ټولنې ته ګواښ یاست ځکه، چې د نافذ حکم له لارې د جدي او ځانګړي جرم له امله محکوم شوۍ وۍ. 
دغه استثناوې د جېنېوا د تړون د (۳۲) مې مادې په (۱) م بند او د (۳۳) مې مادې په (۲) م بند کې، چې په ۱۹۵۱ م زېږېدیز کال کې توشېح شو، لیکل شوي دۍ. په داسې حالت کې تاسو دې د هستوګنې کارت له پولې په اوښتلو کې د پولو ساتونکو ته بېرته ورکړۍ. 
